
[bookmark: _Hlk165987906]«Հայաստանի Հանրապետության կառավարության 2022 թվականի հունվարի 27–ի N 105–Լ որոշման մեջ փոփոխություն և լրացում կատարելու մասին» Հայաստանի Հանրապետության կառավարության որոշման  նախագծի ընդունման 
	1. [bookmark: _Hlk167956113]ՀՀ տարածքային կառավարման և ենթակառուցվածքների նախարարություն

	10.04.2025թ.

	
	   № ԴԽ/15.3/12019-2025

	[bookmark: _Hlk167957216]   «Հայաստանի Հանրապետության կառավարության 2022 թվականի հունվարի 27–ի N 105–Լ որոշման մեջ փոփոխություն և լրացում կատարելու մասին» ՀՀ  կառավարության որոշման նախագիծը (այսուհետ՝ Նախագիծ) քննարկվել է ՀՀ  տարածքային կառավարման և ենթակառուցվածքների  նախարարությունում և մարզպետների աշխատակազմերի հետ։
   Քննարկման արդյունքով հայտնում ենք, որ Նախագծի վերաբերյալ առաջարկություններ և դիտողություններ չկան։
	Ընդունվել է։


	2. [bookmark: _Hlk195275602]ՀՀ արդարադատության նախարարություն

	10.04.2025թ.

	
	№ /27.1/15860-2025

	Ի պատասխան Ձեր՝ 2025 թվականի ապրիլի 1-ի 01/6643-2025 գրության՝ հայտնում ենք, որ «Հայաստանի Հանրապետության կառավարության 2022 թվականի հունվարի 27-ի N 105-Լ որոշման մեջ փոփոխություն և լրացում կատարելու մասին» ՀՀ կառավարության որոշման նախագծի վերաբերյալ առաջարկություններ և դիտողություններ չունենք։
	Ընդունվել է։


	3. ՀՀ Ֆինանսների նախարարություն

	21.04.2025թ.

	
	N 01/9-2/9022-2025

	Հայաստանի Հանրապետության կառավարության 2022 թվականի հունվարի 27-ի N 105-Լ որոշման մեջ փոփոխություն և լրացում կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ, որով առաջարկվում է Հայաստանի Հանրապետությունում գյուղատնտեսական տեխնիկայի լիզինգի աջակցության ծրագրի (այսուհետ՝ Ծրագիր) շրջանակում նույն լիզինգառուի կողմից ձեռք բերվող լիզինգի առարկաների սահմանված ընդհանուր առավելագույն 250.0 մլն դրամ գումարը սահմանել 500.0 մլն դրամ, հայտնում ենք հետևյալը. 
1. Նախագծի հիմնավորման համաձայն գյուղատնտեսական արտադրությունը, ինչպես քանակական, այնպես էլ որակական առումով, անհրաժեշտ չափով բավարարված չէ տեխնիկական միջոցներով, քանի որ հանրապետությունում շահագործվող գյուղատնտեսական տեխնիկայի մեծ մասն անցել է մաշվածության համար սահմանված ժամկետները: Ընդ որում ներկայացվել է, որ Ծրագրի շրջանակում նույն լիզինգառուի կողմից ձեռք բերվող լիզինգի առարկաների սահմանված ընդհանուր առավելագույնը 250.0 մլն դրամ գումարը հնարավորություն չի տալիս իրականացնել ավելի խոշոր ներդրումային ծրագրեր, ուստի առաջարկվում է նույն լիզինգառուի կողմից ձեռք բերվող լիզինգի առարկաների առավելագույն սահմանաչափը սահմանել 500.0 մլն դրամ:
Այս կապակցութամբ հարկ է նշել, որ հանրապետությունում շահագործվող գյուղատնտեսական տեխնիկայի հավաքակազմը նորացնելու և տեխնիկապես վերազինելու, գյուղատնտեսական աշխատանքների մեքենայացման մակարդակը բարձրացնելու, արդյունքում՝ ագրարային ոլորտի մրցունակությունն ու արդյունավետությունը բարձրացնելու նպատակով դեռևս 2017 թվականին ընդունվել է ՀՀ-ում գյուղատնտեսական տեխնիկայի ֆինանսական վարձակալության՝ լիզինգի պետական աջակցության ծրագիրը (16.03.2017թ. N 11 արձանագրային որոշում), որի շրջանակներում նույն լիզինգառուի կողմից ձեռք բերվող լիզինգի առարկաների ընդհանուր առավելագույն գումարը սահմանված էր 200.0 մլն դրամ: Սակայն, Ծրագրի լավարկման արդյունքում, 2022թ. հիշյալ առավելագույն գումարը սահմանվել է 250.0 մլն դրամ (ՀՀ կառավարության 27.01.2022թ. N 105-Լ որոշում): Այս պարագայում բացահայտման կարիք ունի Նախագծով առաջարկվող փոփոխության համար որպես հիմնավորում, Ծրագրի ութ տարվա գործողությունից հետո, դարձյալ հանրապետությունում շահագործվող գյուղատնտեսական տեխնիկայի հավաքակազմի թարմացումը և գյուղատնտեսական արտադրությունը տեխնիկական միջոցներով բավարարումը ներկայացնելը: 

	







Մասամբ է ընդունվել։
Նախագծի հիմնավորման մեջ նշված է, որ հանրապետությունում գյուղատնտեսական տեխնիկայի մեծ մասը անցել է մաշվածության համար սահմանված ժամկետները և գյուղատնտեսական արտադրությունը անհրաժեշտ չափով բավարարված չէ տեխնիկական միջոցներով։ Այս փաստը արդիական է նաև գյուղատնտեսական տեխնիկայի լիզինգի աջակցության ծրագրի 8 տարվա գործողության արդյունքում, քանի որ գյուղատնտեսական տեխնիկայի հավաքակազմը գործունակ պահելու համար անհրաժեշտ են թարմացնել տարեկան շուրջ 10%-ի չափով, մինչդեռ գյուղատնտեսությունում ցածր վճարունակ պահաջարկի արդյունքում գյուղատնտեսական տեխնիկայի նորացումը նույնիսկ լիզինգի աջակցության ծրագրի գործողության պայմաններում հնարավոր է լինում իրականացնել 1-3%-ի չափով։


	2. Բացի վերը նշվածից, առաջարկվող փոփոխությունը նպատակ ունի նաև աջակցել խոշոր տնտեսություններին ներդրումային ծրագրեր իրականացնելու համար: Այս կապակցությամբ բացահայտման կարիք ունի, արդյոք առաջարկվող փոփոխությունը հիմնված է գյուղատնտեսական տնտեսավարողների շրջանում նախաձեռնության նկատմամբ հետաքրքրվածության, ինչպես նաև վերջիններիս վճարունակ պահանջարկի ուսումնասիրությունների արդյունքների վրա (առկայության պարագայում առաջարկում ենք ուսումնասիրության արդյունքները կցել Նախագծի փաթեթում): Այս համատեքստում հարկ է նշել, որ բացահայտված չէ փոփոխության չիրականացման պայմաններում խոշոր տնտեսությունների կողմից համապատասխան տեխնիկան ձեռք չբերելու հավանականությունն և հիմնավորվածությունը (բացակայում է խոշոր ներդրողների մոտ ֆինանսական ռեսուրսների անբավարարության գնահատումները և աջակցության տրամադրման դեպքում վերջինների պատրաստակամությունը մասնակցել Ծրագրին), ինչը հնարավորություն կտար պատկերացում կազմել առաջարկվող փոփոխության արդյունքում պետական բյուջեի միջոցներից իրականացվելիք ծախսերի թիրախային ուղղվածության և արդյունավետության վերաբերյալ: 
Հաշվի առնելով վերոգրյալը, գտնում ենք, որ խնդիրը բավարար խորությամբ ուսումնասիրված և ախտորոշված չի, որպեսզի հնարավոր լինի համոզվել առաջարկվող փոփոխության նպատակադրումների ճշտության և ընտրված գործիքակազմի արդյունավետության մեջ:
	Մասամբ է ընդունվել։
[bookmark: _Hlk193886955]Նախագծի մշակումը պայմանավորված է նաև ՀՀ վարչապետի մոտ 2025 թվականի հունվարի 24-ին կայացած գյուղատնտեսության ոլորտի տնտեսական զարգացումն ապահովող հիմնական ուղղությունների 2020-2030 թվականների ռազմավարության շրջանակում 2024 թվականին իրականացված աշխատանքների հաշվետվության մասին խորհրդակցության N Վ/05-2025 արձանագրության 2-րդ կետի 1-ին մասի 1․5 ենթակետի՝ այն է միջոցներ ձեռնարկել խոշոր տնտեսություններին աջակցելու, հողակտորները խոշորացնելու ու ներդրողներին տրամադրելու, կոոպերացիան զարգացնելու ուղղությամբ հանձնարարականի կատարման անհրաժեշտությամբ։ Միաժամանակ, ինչպես նշված է հիմնավորման մեջ, ծրագրի շրջանակում լիզինգի առարկաների առավելագույն գումարի սահմանաչափը բարձրացնելու համար Էկոնոմիկայի նախարարություն են դիմել գյուղատնտեսությունում տնտեսավարողներ, մասնավորապես «Այգեգործների և խաղողագործների հայկական ասոցիացիա» Հ/Կ-ի անդամ հանդիսացող և Ասոցիացիայի հետ համագործակցող տնտեսավարողները։ Նախագծի հիմնավորման մեջ նշված է նաև, որ նախագծով առաջարկվող փոփոխությունը նպատակ ունի գյուղատնտեսության ոլորտի պետական աջակցության ծրագրերի շրջանակում մշակել միասնական/համանման քաղաքականություն` նպաստելով գյուղատնտեսության մեջ խոշոր և արտադրողական տնտեսությունների հիմնմանը։ Գտնում ենք նաև, որ ծրագրի շրջանակում լիզինգի առարկաների առավելագույն սահմանաչափերի բարձրացումը կնպաստի նաև մարզերում մեքենատրակտորային կայանների ստեղծմանը։

	3. Նախագծով առաջարկվող փոփոխությունը կհանգեցնի ՀՀ պետական բյուջեի ծախսերի ավելացման, որոնց ֆինանսական գնահատականն ու հաշվարկ-հիմնավորումները չեն ներկայացվել: Փոխարենը հիմնավորմամբ ներկայացվել է, որ Նախագծի ընդունման կապակցությամբ լրացուցիչ ծախսերը կիրականացվեն Էկոնոմիկայի նախարարությանը 2025թ. պետական բյուջեով Ծրագրի իրականացման համար նախատեսված ֆինանսական միջոցների հաշվին, իսկ հետագա տարիների ֆինանսավորումը կդիտարկվի միջնաժամկետ ծախսային ծրագրով ելնելով փաստացի արդյունքներից:
Նշվածի կապակցությամբ հարկ է նշել, որ ՀՀ 2025թ. պետական բյուջեով Ծրագրի գծով գումարները նախատեսվել նույն լիզինգառուի կողմից ձեռք բերվող լիզինգի առարկաների սահմանված ընդհանուր առավելագույն 250.0 մլն դրամ գումարի հաշվարկով: Հետևաբար կարելի է եզրակացնել, որ Նախագծով առաջարկվող փոփոխության ընդունման դեպքում անհրաժեշտ ֆինանսավորումը 2025թ. պետական բյուջեով Ծրագրի իրականացման համար նախատեսված ֆինանսական միջոցների հաշվին իրականացնելը ենթադրում է Ծրագրի արդյունքային ցուցանիշների թերակատարում, մասնավորապես՝ լիզինգառուների կրճատում: 
Այս կապակցությամբ առաջարկում ենք Ծրագրի գծով սահմանել վերին շեմ՝ ծախսերի առավելագույն սահման (որը կլինի արդեն իսկ գոյություն ունեցող Ծրագրով գնահատված ծախսերը), որի նպատակն է կառավարել ֆիսկալ ռիսկերը՝ բյուջետային հավելյալ ծախսեր կամ պարտավորություններ չձևավորելու նպատակով: Միաժամանակ, նկատի ունենալով գյուղատնտեսության ոլորտի պետական աջակցության ծրագրերի շարքում առաջին ծրագիրը հանդիսանալու հանգամանքը և վերջինիս գործողության փաստացի ժամանակահատվածը (արդեն իսկ ութ տարի), առաջարկում ենք Ծրագրի համար սահմանել նաև վերջնաժամկետ:
	Մասամբ է ընդունվել։
Նախագծի հիմնավորմամբ ներկայացվել է, որ նախագծի ընդունման կապակցությամբ ծախսերը կիրականացվեն 2025 թվականի ՀՀ պետական բյուջեով ծրագրի իրականացման համար նախատեսված ֆինանսական միջոցների հաշվին, և լրացուցիչ ֆինանսավորման անհրաժեշտություն չի առաջանա, հաշվի առնելով նաև, որ ծրագրի 12-րդ կետի 4-րդ ենթակետով սահմանված է, որ լիզինգառուի դիմումով ֆինանսական կառույցը կարող է սահմանել լիզինգի մայր գումարի և տոկոսադրույքի վճարման համար դադարի շրջաններ՝ տարեկան մինչև 6 ամիս ժամկետով։
Շահառուների կողմից 2025 թվականի համար դադարի շրջանից օգտվելու պայմաններում (որից մեծամասամբ շահառուները օգտվում են լիզինգի պայմանագրի ստորագրմանը հաջորդող ժամանակահատվածում), ինչպես նաև հաշվի առնելով նախագծի հնարավոր ուժի մեջ մտնելու ամսաթիվը, նախագծի ընդունումից հետո, նոր լիզիգառուների համար 2025 թվականին տոկոսադրույքի սուբսիդավորման գումարներ հիմնականում չեն վճարվի, հետևաբար լիզինգառուների թվի կրճատում նույնպես չի նախատեսվում։ 
Ինչ վերաբերում է ծրագրի համար վերջնաժամկետ սահմանելուն, ապա ՀՀ կառավարության 2021-2026 թվականների ծրագրով սահմանված է շարունակել գյուղատնտեսական տեխնիկայի լիզինգի աջակցության ծրագիրը՝ յուրաքանչյուր տարի տեխնիկայի հավաքակազմը թարմացնելով առնվազն 500 միավոր գյուղատնտեսական տեխնիկայով։ 2026 թվականի արդյունքներով պայմանավորված կքննարկվի ծրագրի շարունակման նպատակահարմարությունը և անհրաժեշտության դեպքում կսահմանվի վերջնաժամկետ։




